
Nd. 141. Frumvarp

til laga um lieimild handa atvinnumálaráðherra til að veita Þorbirni Kapracíus- 
syni skírteini til vélstjórnar á islenzkum gufuskipuin.

Flutningsm.: Guðbrandur fsberg.

1. gr.
Atvinnumálaráðherra skal heimilt að veita Þorbirni Kapracíussyni vél- 

stjóra skírteini til þess að vera 1. vélstjóri á íslenzkum gufuskipum, með allt að 
200 hestafla vél.

2. gr.
Lög þessi öðlast gildi 1. jan. 1933.

G r e i n a r g e r ð .

Þorbjörn Kapraciusson er fæddur 15. des. 1892. Hann var kyndari á tog- 
urunum Skallagrimi, Nirði og Ingólfi Arnarsyni á árunum 1914— 18. A árun- 
um 1918—25 var hann kyndari og yfirkyndari samtals 5 ár á skipum Eimskipa- 
félagsins, en 2 ár (samtals) var hann við járnsmiða- og vélsmiðanám á Akur- 
eyri hjá Ólafi Jónatanssyni. Þá hefir Þorbjörn verið 2 ár 1. vélstjóri á gufu- 
skipinu Björgúlfi frá Siglufirði (75 hestafla vél) og siðan 4 ár 1. vélstjóri á 
póstskipinu Unni (75 hestafla vél) og frá siðustu áramótum hefir hann verið 
1. vélstjóri á póstskipinu e/s Langanes (120 hestafla vél) og verður þar þetta ár.



Þorbjörn hefir þvi nú þegar verið 1. vélstjóri á gufuskipi full 6 ár (7 ár þegar 
lögin öðlast gildi, ef fruinvarpið nær fram að ganga), en áður hefir hann verið 
kyndari í samtals 9 ár, og er því siglingatimi hans samtals full 15 ár. Auk þess, 
sem að framan segir um járn- og vélsmíðanám Þorbjarnar, stundaði hann járn- 
smíðanám i 9 mánuði hjá Gissuri Filippussyni, járnsmið í Reykjavík, og 4 mán- 
uði hjá Einari Jónssyni, járnsmið í Vestmannaeyjum, og er járnsmíðanámstími 
hans þvi samanlagt fulí 3 ár.

Vegna þess að Þorbjörn hefir eigi tekið próf í vélskóla, hefir liann jafnan 
orðið að fá undanþágu til þess að geta gegnt vélstjórastörfum. En þar sem mað- 
urinn hefir svo langan siglingatima og svo mikla reynslu i meðferð gufuvéla 
sem frá er greint hér að framan, og auk þess ágæt meðmæli þeirra, er hann 
hefir unnið hjá að vélstjórn, virðist einsætt, að hentugra og réttara er að heim- 
ila ráðherra að veita honum vélstjóraréttindi með lögum í eitt skipti fyrir öll, 
eins og hér er farið fram á, heldur en að neyða manninn til að sækja um undan- 
þágu frá ári til árs, til þess að fá að stunda atvinnu sína, ekki sízt þar sem mjög 
mikill hörgull er á vélstjórum á Akureyri, er kunna að fara með gufuvélar.


